
Vatanimiz ulamolari qadimgi davrdan koʻp fan tarmogʻiga tamal toshini qoʻyishgan. XX 

asr Turkiston ma’rifatining peshvosi, oʻzbek dramaturgiya asoschisi, jadidchilik harakati 

namoyondalaridan biri, alloma, yozuvchi, jamoat arbobi Mahmudxoʻja Behbudiy xotirasini 

abadiylashtirish, uning hayoti va faoliyatini oʻrganish hamda keng jamoatchilikka targʻib etish 

imkoni tugʻildi. Bu esa zamon talablariga gʻoyaviy, ilmiy va badiiy jihatdan yangi muzey 

ekspozitsiyasini yaratish zarurligini anglatdi. Uy-muzeyi mashhur ma’rifatparvar, dramaturg, 

jurnalist va noshir hisoblangan Mahmudxoʻja Behbudiyning ijodiy faoliyatini ilmiy oʻrganish va 

keng targʻib etishda ilmiy-ma’rifiy maskanlardan biri hisoblanadi.  

Mahmudxoʻja Behbudiyning uy muzey  Oʻzbekiston Respublikasi Vazirlar 

Mahkamasining 2021 yil 13 apreldagi 206 - sonli qaroriga [1]ga asosan Samarqand davlat 

muzey qoʻriqxonasining filiali sifatida Samarqand shaxrining Mir Said Baraka koʻchasi 47 uyda 

tashkil etilgan. Uy muzey oʻz faoliyatini 2021yil 18 oktyabrdan boshladi. Uy muzey binosining 

umumiy maydoni qariyb 860 mетр квадрат kv.ga teng, shundan 128 metr kvadratni 

ekspozitsiya maydoni tashkil etadi. Binoning imkoniyatlaridan kelib chiqqan holda, doimiy 

ekspozitsiyalar va uy inteyerlari tashkil etiladigan joylarga belgilangan. Behbudiy uy 

muzeyining ekspozitsion zallari beshtani tashkil etadi va ular quyidagicha nomlangan. 

1-xona: Mahmudxoʻja Behbudiyning hayoti va ijodi. 

Ushbu xonada Mahmudxoʻja Behbudiyning hayoti va ijodi haqida batafsil ma’lumotlar, 

fotosuratlar, Sadriddin Ayniy, Xoji Mu’in Shukurullo, Begali Qosimov, Fayzulla Xoʻjayev kabi 

arboblarning Behbudiy va jadidchilik namoyondalar haqidagi fikrlari bilan bezatilgan.  

Ma’lumki, Behbudiy “Turkiston jadidlarining otasi” degan sharafli unvonga sazovor boʻlgan, 

chunki u Samarqandda oʻziga xos ilmiy-ma’rifiy muhit yaratgan. Masalan, uning tashabbusi va 

gʻayrati bilan 1903-yilda Said Ahmad Siddiqiy bilan birgalikda Samarqand atrofidagi Halvoyi 

mahallasida, Abdulqodir Shakuriy bilan birgalikda Rajabamin mahallasida yangi maktablar 

tashkil etiladi. “Mahmudxoʻja Behbudiyning hayoti va ijodi” ekspozitsiyasida namoyish 

etilayotgan “Risolai jugʻrofiy umroniy”, “Risoloy jugʻrofiyai rusiy”, “Risolai asbobi savod 

Alifboi maktabi Islomiya”, “Modxali jugʻrofiya umroniy”, “Muxtasari jugʻrofiyai rusiy”, 

“Muntahabi ba xabari Ihyoi umumiy”, “Tafakkur ul-atrof”, “Kitobat ul-atfol”, “Amaliyoti 

Islom”, “Kitobi muntahabi jugʻrofiyai umumiy va namunai jugʻrofiya”, “Tarixi Islom”, 

“Tatbiqoti diniya va fanniya”, “Alifboi maktabi Islomiya” kitoblarning asl nusxalari 

vitrinalarga joylashtirilgan. [2; B.22.] 

Ekspozitsiyada Behbudiy bilan bir davrda ijod qilgan jadidlarning asarlari ham 

namoyish etilmoqda. Bular Said Vasliy qalamiga mansub “Madaniyat va zoifa  shariyati 

islomiya”, Said Ahmad Siddiqiy qalamiga mansub va Abdulqodir Shakuriy tomonidan chop 

etilgan “Anjumani arvoh”, Munavvarqori qalamiga mansub “Islom aqidalari” , Abulqosim 

Oxunzoda Ganjiyning “Risolai ittihodiya” asari, Abduqodir Shakuriyning “Jomi-ul hikoyot” 

asarlaridir. [3; B.46.], 

Olimning xizmatlari oʻz davrida munosib baholanmadi. Mustaqillik sharofati bilan 

oʻzlikni anglash, ma’rifatparvar olimlarning mehnatlarini munosib baholash imkoniyati paydo 

boʻldi. Behbudiy ham oʻz davrining buyuk ma’rifatparvarlari Abdulla Avloniy va Munavvarqori 

Abdurashidxonovlar bilan birga 2020-yil 1- oktabr  “Oʻqituvchilar va murabbiylar kuni 

arafasida “Buyuk xizmatlari uchun” ordeni bilan taqdirlandi. [4; B.7.], 

2-xona  Mahmudxoʻja Behbudiyning ijodxonasi interyeri 

M.Behbudiy ijodxonasini koʻrsatib berish uchun taqdim etilgan stol, stullar, shkaf, devor 

soati XIX asr oxiri - XX asr boshlariga taaluqlidir. Ushbu mebellar Turkiston oʻlkasiga XIX asr 

oxiri - XX asr boshlarida koʻp miqdorda olib kelingan, bu yerda mazkur mebellardan nafaqat 

Chor maʼmuriyati, balki mahalliy aholi vakillar ham foydalangan. Mazkur mebellar toʻplami XIX 

asrning oxirgi oʻn yilligi XX asr boshlarida (asosan Birinchi jahon urushigacha) keng tarqalgan 

meʼmorchilik, amaliy va tasviriy sanʼatdagi badiiy yoʻnalish boʻlgan “modern” uslubida 

tayyorlangan. 

Ekspozitsiyada shuningdek, M.Behbudiy va uning zamondoshlari tomonidan keng 

foydalanilgan odatiy uy-roʻzgʻor buyumlari: kitob oʻqish uchun lavh, qalamlarni saqlash uchun 

qalamdon, kitob tashish uchun sumkalar ham namoyish etilmoqda. Bu paytda yozuv 

mashinalari ham Turkiston hududida keng tarqalgan boʻlib, undan asosan ma’muriyat vakillari, 

ziyoli qatlam, olimlar va noshirlar koʻproq foydalangan edi. Yozuv mashinasining M.Behbudiy 

yashab, ijod etgan davrda Turkistonda keng tarqalgan turi 1903-yildan ishlab chiqarila 

boshlangan “Kontinental” yozuv mashinasi mazkur ekspozitsiyada namoyish etilmoqda. 

Shuningdek, ayni davrda rasm boʻla boshlagan telefon apparati va stol soati ham ijodxona 

interyerini bezab turibdi. Turkiston oʻlkasining yirik shaharlari Yangi Margʻilon, Kattaqoʻrgʻon 

bilan birga Samarqandda ham 1876-yildayoq telegraf aloqasi tashkil etilgan edi. Stol chirogʻi 

esa oʻsha davrga xos “modern” uslubida yasalgan boʻlib, u yoritishdan tashqari xona bezagi 

sifatida ham xizmat qilgan va oʻz davrining ziyolilari ish xonalariga oʻrnatilgan. Behbudiyning 

zamondoshlari, safdoshlari va shogirdlari boʻlimida alohida oʻrinni archa qipigʻi va tut 

daraxtidan qoʻlda yasalgan globus egallaydi. Uning yuzasida lak bilan qoplangan materiklar, 

okeanlar va dengizlar, togʻlar va turli mamlakatlarning konturlari aks ettirilgan. Ekvatorning 

keng chizigʻida oʻn ikkita burj belgisi tasvirlangan. Ishlab chiqarilgan yili (1313/1895) va 

muallif oʻz davrining eng bilimdon peshqadamlaridan biri, Xoʻja Yusuf Mirfayazov (1842-1924) 

ning ismi toʻrtta burchakda arab yozuvida koʻrsatilgan. Globus Mahmudxoʻja Behbudiy 

zamonida boshqa fanlar qatorida geografiya va kartografiya ham rivojlanganligining belgisidir. 

3-xona: Maxmudxoʻja Behbudiyning zamondoshlari va jadidchilik siyosiy 

harakati 

Samarqandda ham jadidchilik harakati keng yoyilib, taraqqiyparvarlarning bir qator 

yetuk namoyondalari yetishib chiqdi. Samarqand jadidlarining eng koʻzga koʻringan vakili 

shubhasiz Mahmudxoʻja Behbudiy hisoblanadi. “Turkistondagi jadidchilik harakatining taniqli 

namoyandasi Mahmudxoʻja Behbudiy (1875–1919) nafaqat mashhur dramaturg va publitsist, 

jamoat arbobi va mashhur ulamo boʻlishidan tashqari u oʻz davrining yirik olimi, noshir va 

matbuotchi hamda sayohatchisi sifatida oʻzidan chuqur iz qoldirdi” [5; B.37.], 

Behbudiy murakkab siyosiy davrda faoliyat koʻrsatgan edi. Mahmudxoʻja Behbudiy 

Turkistondagi barcha jadidlar, ma’rifatparvarlarni birlashtirishga intilgan yirik shaxsdir. Xoji 

Muin ta’riflaganidek, “Bizdagi rahbarlarining biri va balki birinchisi, shubhasiz Mahmudxoʻja 

Behbudiydir. Behbudiy afandi yangilik rahbarlarining biri va oʻzbek adabiyoti tarixida birinchi 

oʻrunni olurgʻa loyiq bir zotdir. [6; B.45.], Vitrinalarning birida XIX asr oxiri XX asr boshlarida 

vatanimiz hududida foydalanilgan asosiy musiqa asboblari doira, qashqar va afgʻon ruboblari, 

nay namoyish etilgan. Musiqa asboblarining xilma-xilligi shuni koʻrsatadiki, Oʻrta Osiyo 

xududida Eron, Qashqar, Afgʻoniston, Shimoliy Hindiston va boshqa mintaqalar musiqiy 

an’analari ta’sirida oʻziga xos musiqa madaniyati shakllangan.   Shuningdek, XIX asr oxiri  XX 

asr boshlarida aholining oʻziga toʻq, ziyoli qatlami orasida urf boʻlgan kiyim-kechaklar 

namoyish qilinmoqda. Ular, yashil atlasdan qoʻlda toʻqilgan yaktak, tik yoqali paxtadan tikilgan 

koʻylak, binafsharang baxmaldan tikilgan doʻppi, qizil, oq va moviy chiziqlarga ega salla, 

binafsharang, koʻk va yashil rangli chiziqlarga ega beqasamdan tikilgan ayollar choponi, gul 

naqshli qoʻlda ishlangan ipak abra matodan tikilgan ayollar koʻylagi, charmdan ishlangan 

erkaklar va ayollar oyoq kiyimlaridan iboratdir. 

4- xona: M. Behbudiy va noshirlik 

Mahmudxoʻja Behbudiy noshirlik yoʻnalishda ham samarali ijod qilgan hamda bu 

yoʻnalishda oʻziga xos maktab yaratgan. Navbatdagi ekspozitsiyada olim tomonidan XX asr 

boshlarida nashr qilingan “Samarqand” gazetasining 45-soni va  “Oyna” jurnalining  bir necha 

sonlari namoyish etilmoqda. Muzeyning noshirlik xonasi intererida asosiy e’tibor 

Behbudiyning noshirlik faoliyatini yoritishga qaratilgan. Turkistonda nashr ishlari bilan 

dastlab podsho Rossiyasi statistika qoʻmitalari shugʻullangan. Shu sababdan 1868-yildan 1910-

yilgacha nashrlarning asosiy qismini rus tilidagi gazetalar tashkil etgan. 

XX asr boshida, aniqrogʻi, 1913-yildan Behbudiy ham matbuot ishlari bilan 

shugʻullanadi. Shu yil aprel oyidan rus-oʻzbek va forsiy tillarda, haftada ikki marta, dastlab ikki, 

soʻng toʻrt sahifada “Samarqand” gazetasini chiqaradi. 45 sondan keyin moddiy tanqislik tufayli 

chiqishi toʻxtagan. Oʻsha yilning 20-avgustidan u “Oyna” jurnalini chiqara boshlaydi. Bu suratli 

haftalik jurnal asosan oʻzbek tilida boʻlib, unda ixcham forsiy she’rlar, maqolalar, ruscha e’lonlar 

ham berib borilardi. “Nashriyoti Behbudiya” nomi bilan oʻz xususiy nashriyotini ochadi. 

Fitratning “Bayonoi sayyohi hindi” asarini 1913-yilda ruschaga tarjima qildirib, nashr etadi. 

Turkiston xaritasini tuzib, bosmadan chiqardi. Shuningdek, muzeyda noshirlik faoliyatini 

tashkil etish bilan bogʻliq ashyolar ham namoyish etilmoqda. Ular “Samarqand” gazetasi, “Oyna” 

jurnali, “Noviy Samarkand” (“Yangi Samarqand”, “Samarqandi Nav”) gazetalarini nashr etish 

uchun Samarqand viloyati harbiy gubernatori nomiga yozilgan ariza namunalari, Samarqand 

viloyati harbiy gubernatorining nashrlarga ruxsat beruvchi guvohnomalardan iborat hujjat 

namunalari va XIX asr oxiri XX asr boshlarida Germaniyaning “FORSTE & TROMM LEIPZIG” 

fermasida ishlab chiqarilgan Eron orqali Turkistonga olib kelingan qoʻl yordamida 

ishlatiladigan litografiya dastgohi namoyish etilmoqda. 

Muzey ekspozitsiyasida Behbudiy ning ijtimoiy-siyosiy va falsafiy qarashlarini aks 

ettirishga e’tibor berilgan. Behbudiy 1917-yilgi fevral va oktyabr oylaridagi Rossiya imperiyasi 

va jahon siyosiy sahnasida roʻy berayotgan oʻzgarishlarni ziyraklik bilan kuzatadi va 

vatanparvar inson sifatida Turkistonning kelajagi haqida chin dildan qaygʻuradi. U bor kuch-

gʻayratini millatni oʻygʻotishga bagʻishladi. Behbudiy publitsistik maqolalarida tarix faniga 

alohida urgʻu berib, “Moziy istiqbolning tarozusidir”, degan edi. “Kutubxonai Behbudiya”ning 

ham 70 foizdan koʻp kitoblari tarix faniga tegishli edi. Oʻzi ham tarix va geografiya fanlari bilan 

jiddiy qiziqib, bir qator maqolalar va kitoblar yozgan. 

5- xona: Maxmudxoʻja Behbudiyning ijtimoiy– siyosiy ва falsafiy qarashlari 

Behbudiy jurnalist va siyosiy faollik faoliyati bilan bir qatorda musulmon huquqshunosi 

ham edi. [7; B.41.], Behbudiy siyosiy arbob sifatida Rossiya imperiyasi doirasidagi Rossiya 

musulmonlari ittifoqi partiyasi qurultoylarida faol ishtirok etdi. Rossiyadagi mavjud yirik 

siyosiy partiyalarni oʻrganib, ulardan sotsial-demokratlarni, ayniqsa, bolsheviklarning 

qarashlarini tanqid ostiga oladi va ularni hatto, xavfli oqim sifatida qoralagan edi. U 

monarxiyachilar partiyasi qarashlaridagi mahdudlik sababli ularga ham qarshi chiqadi, 

bosiqlik bilan kurash olib borib, barcha musulmonlarni birlikka chaqiradi. U oʻsha murakkab 

davrda Muvaqqat Hukumatni turkistonlik musulmonlar bilan teng huquqli munosabat olib 

borishga chaqirdi va ular uchun hukumatdan ajratiladigan oʻrinlar soni uchdan biridan kam 

boʻl- masligini talab qiladi. 

1918-yilda Behbudiy “Ittifoq” jamiyatining sa’y-harakati bilan Samarqand musulmon 

maorif shoʻbasiga mudir etib tayinlanadi. Biroq, tashkilotdagi yevropalik vakillar unga ishlash 

uchun hech qanday imkoniyat bermadilar. Ayniqsa, Osipov isyonidan soʻng avj olgan bosh-

boshdoqliklar natijasida zoʻravonlik lar kundan-kunga kuchayadi. Behbudiy oʻzining 

Toshkentga soʻnggi safari davomida ham amalda hech qanday ijobiy natijaga erisha olmaydi. U 

hech bir ilojsiz qoladi va barcha ishlarini tashlab, sogʻligʻini bahona qilib, shoʻrolarga xizmat 

qilishdan voz kechadi. 

Sanab oʻtilgan tarixiy jarayonlar va bevosita Turkistondagi jadidchilik siyosiy 

qarashlarini aks ettiruvchi ashyolar varaqalar, broshyuralar, Behbudiyning va boshqa 

ma’rifatparvarlarning oʻz qarashlari bayon etilgan asarlari ham muzeyda keng namoyish 

etilmoqda 

 

 

Адабиётлар/Литература/References: 
 

1. https://www.lex.uz/docs/-5370794?query=Behbudiy#sr-1%7CBERDAQ. 

2. Наим Каримов. Маҳмудхўжа Беҳбудий – Т: 2010. –  

3. Mahmudjon Yunosov. Mahmudxoʻja Behbudiy uy muzeyi.// Moziy sado.  2. 94. 2022.  

4. Erkinjon Turdimov. Ezgulik qadr topadi. Zarafshonning Behbudiysi. (Buyuk 

ma’rifatparvar Mahmudxoʻja Behbudiy tavalludining 145 yilligiga bagʻishlangan) Sahhof 

– 2020.  

5. Rajabov Q. Mahmudxoʻja Behbudiyning Bolqon urushlari va Anvar Posho haqidagi fikrlari 

// “Mahmudxoʻja Behbudiy diniy-ma’rifiy qarashlarining zamonaviy talqinlari” 

mavzusidagi xalqaro ilmiy-amaliy konferensiya materiallari. –Toshkent, 2021.  

6. Qarang: Абдирашидов З., Эгамқулова Н. Маҳмудхўжа Беҳбудий ва унинг «Oйина» 

журнали. -  Тошкент: 2019.  

7. Thomas Welsford. “Becoming Behbudiy”. // London Journal of Central Asian History 1 

(2022) 37–99. thomaswelsford@hotmail.com 

 

https://www.lex.uz/docs/-5370794?query=Behbudiy#sr-1%7CBERDAQ
mailto:thomaswelsford@hotmail.com


393 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ S/9 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

Сайт: https://scienceproblems.uz 

DOI: 10.47390/SPR1342V3SI9Y2023 
 

mailto:scienceproblems.uz@gmail.com
https://scienceproblems.uz/

